
AGOLADA

A N U N C I O

Por non presentarse, durante o prazo de exposi-
ción ó publico, reclamacións nin sugerencias contra
o acordo adoptado polo Pleno da Corporación na
súa sesión celebrada o día 22 de febreiro de 2005,
relativo á aprobación inicial da imposición e esta-
blecemento e aprobación da correspondente orde-
naza fiscal reguladora do Imposto sobre Construc-
cións, Instalacións e Obras, dito acordo queda ele-
vado a definitivo, e de conformidade co disposto no
artigo 17.4 da 39/1988, de 28 de decembro, se pu-
blica o texto íntegro da dita ordenanza fiscal:

ORDENANZA FISCAL DO IMPOSTO SOBRE

CONSTRUCCIÓNS, INSTALACIÓNS E OBRAS

ARTIGO 1º.—FEITO IMPONIBLE

1.—Constitúe o feito imponible do Imposto, a
realización dentro do termo municipal, de calquer
construcción, instalación ou obra para a que se
esixa a obtención da correspondente licencia de
obra ou urbanística, terase obtido ou non dita li-
cencia.

2.— As construccións, instalacións e obras a que
se refire o apartado anterior poderán consistir en:

a) Obras de construcción de edificación e insta-
lacións de tódalas clases de nova pranta.

b) Obras de demolición.

c) Obras en edificios, tanto aquelas que modifi-
quen a súa disposición interior como o seu
aspecto exterior.

d) Alineacións e rasantes.

e) Obras de fontanería e sumidoiros.

f) Obras en cemiterios.

g) Calquera outra construcción, instalación ou
obra que requira licencia de obra ou urbanís-
tica.

ARTIGO 2º.—SUXEITOS PASIVOS

1.—Son suxeitos pasivos deste Imposto, a título
de contribuínte, as persoas físicas ou xurídicas e as
entidades á que se refire o artigo 33 da Lei Xeral
Tributaria, propietarios dos inmobles sobre os que
se realizan as construccións, instalacións ou obras
sempre que sexan donos das obras; nos demáis
casos, considérase contribuínte a quen teña a con-
dición de dono da obra.

2.—Teñen a consideración de suxeitos pasivos
sustitutos do contribuínte quen soliciten as corres-
pondentes licencias ou realicen as construccións,
instalacións ou obras, se non foran os propios con-
tribuíntes.

ARTIGO 3.—BASE IMPOÑIBLE, COTA E DEVENGO

1.—A Base impoñible deste Imposto está consti-
tuída polo custe real e efectivo da construcción,
instalación ou obra.

Entenderase por custe real e efectivo da cons-
trucción, instalción ou obra o presuposto de execu-
ción material da mesma.

2.—A cota do Imposto será o resultado de apli-
car á base impoñible o tipo de gravame.

3.—O tipo de gravame será o seguinte:

a) O 1,5% para as edificacións destiñadas a vi-
venda unifamiliar, contruccións e instala-
cións destiñadas a explotacións agropecua-
rias e conplementarias destas e para cons-
truccións, intalacións e obras consideradas
como menores.

b) O 2,40% para as edificacións destinadas a vi-
vendas plurifamiliares e resto de contruc-
cións, instalación e obras.

4.—O imposto devéngase no momento de ini-
cia-la construcción, instalación ou obra, aínda
cando non se obtivera a correspondente licencia.

ARTIGO 4º.—XESTIÓN

1.—Cando se conceda a licencia preceptiva,
practicarase unha liquidación provisional, determi-
nándose a base impoñible en función do presuposto
presentado polo interesado sempre que o mesmo
estivera visado polo Colexio Oficial corresponden-
te, e contivese os datos á que se refire o artigo 3.1;
noutro caso, a base imponible será determinada
polos servicios municipais de acordo co custo esti-
mado de execución material do proxecto.

2.—Á vista das construccións, instalacións e
obras efectivamente realizadas e do coste real das

mesmas, o Concello, mediante a oportuna compro-
bación administrativa, poderá modificar, no seu
caso, a base imponible á que se refire o apartado
anterior, practicando a correspondente liquidación
definitiva e esixindo do suxeito pasivo ou reinte-
grándolle, no seu caso, a cantidade que corres-
ponda.

3.—O Concello poderá esixir este Imposto en ré-
xime de autoliquidación.

ARTIGO 5º.—INSPECCIÓN E RECADACIÓN

A Inspección e recadación do Imposto realizara-
se dacordo co previsto na Lei Xeral Tributaria e
nas demáis leis do Estado reguladoras da materia,
así coma nas disposicións dictadas para o seu de-
senvolvemento.

ARTIGO 6.—EXENCIÓNS, BONIFICACIÓNS
E REDUCCIÓNS

1.—Está exenta do pago do imposto a realiza-
ción de calquera construcción, instalación ou obra
da que sea dono o Estado, as Comunidades Autóno-
mas ou as Entidades Locais, que estando suxeitas a
éste, sexan directamente destinadas a estradas, fe-
rrocarrís, portos, aeroportos, obras hidráulicas, sa-
neamentos de poboacións e das súas augas resi-
duais, aínda que a súa xestión se leve a cabo por
organismos autónomos, tanto si se trata de obras de
nova inversión como de conservación.

2.—O Pleno da Corporación poderá declarar,
previa solicitude dos interesados e os informes dos
técnicos municipais, que determinadas construc-
cións, instalacións ou obras son de especial interés
ou utilidade pública municipal por concorrer cir-
custancias sociais, culturais, histórico-artísticas ou
de fomento do emprego. Dita declaración require o
voto favorable da mayoría simple dos seus mem-
bros.

Declarada dita utilidade, poderase aplicar unha
bonificación de ata o 95% da cota en atención os
documentos existentes no expediente e que motiva-
ron a declaración de especial interés ou utilidade
pública municipal.

3.—A solicitude dos interesados, e previos ós in-
formes dos técnicos municipais, a Xunta de Gober-
no Local poderá conceder unha bonificación de ata
o 50% a favor das construccións, instalacións ou
obras referentes as vivendas de protección oficial.

4.—A solicitude dos interesados e previos ós in-
formes dos técnicos municipais, a Xunta de Gober-
no Local poderá conceder unha bonificación de ata
o 90 por cen a favor de construccións, instalacións
ou obras que favorezan as condicións de acceso e
habitabilidade dos discapacitados.

5.—A Xunta de Goberno Local determinará, en
cada caso, se todas ou algunhas das bonificacións
reguladas neste artigo son ou non aplicables simul-

táneamente. Se o foran aplicaranse simultánea-
mente e sucesiva, segundo a orde á que aparezcan
reguladas.

ARTIGO 7.—INFRACCIÓNS E SANCIÓNS

En todo o relativo á calificación das infraccións
tributarias, así como á determinación das sancións
que polas mesmas corresponda a cada caso, apli-
carase o réxime regulado na Lei Xeral Tributaria
e nas disposicións que a complementan e desen-
volven.

DISPOSICIÓN FINAL

A presente Ordenanza Fiscal entrará en vigor e
aplicarase a partir do día da súa publicación no
Boletín Oficial da provincia, permanecendo en
vigor ata a súa modificación ou derogación expre-
sas.

En Agolada, a 20 de abril de 2005.—O Alcalde,
ilexible. 2005003874

❅ ❅ ❅


